
OÑATIKO EMAKUMEAK OMENDU ZITUZTEN 

 

2013ko urrian laugarren “Egun morea” antolatu zuen Oñatiko Gazte Feministen 
Asanbladak.   

Egun  hartan  Oñatiko  kale  bati  izena  aldatu  zioten:  Ordura  arte  Apaolaza  alarguna 

deitzen zena Maria  Irizar kalea bihurtu zuten, “Oñatiko emakumeen omenez”. Horrez 

gain,  Naparreneko  Margarita,  Guriako  Espe  eta  Felisatxo  Enparantza  ere  omendu 

zituzten, baita baserrietako emakumeak ere.  

 

Baina, zergatik omendu zituzten emakume hauek Oñatin? Zeintzuk ziren? Non 
dago Maria Irizar kalea?  

 

2013ko urrian Oñatiko emakumeei egin zitzaien omenaldiari buruz  GOIENAn ere atera 

zuten albistea, eta horko galdera batzuen erantzuna bertan topatu dezakezue. ( “Egun 

morea” izenaz aurkituko duzue albistea, Linua gaiaren material karpeta barruan). 

  

Bestalde, hemen pista batzuk Maria, Margari, Espe eta Felisatxori buruz:  

 

MARIA IRIZAR AGINAGA (Oñati, 1880 – 1959) 
 
Kale Barriko Etxaluzeko alabia eta señoria. Bergarako Frantzizko Apaolaza Garaterekin 
ezkondua  1905ian.  Gizon  hau  medikua  zan  traumatologia  eta  ginekologia 
espezialidadietan. Oñatin mediku egon zan urterik gehixenetan kontsulta partikularra 



euki eben Etxaluzeko etxian. Gerra  zibilla amaittu eta  laster hil  zan, 1940xan. Haren 
alarguna,  baiña,  beste  hogei  bat  urtian  bizi  izan  zan,  eta  hil  zanian,  Etxaluze  eta 
inguruetako  lurrak  herrixari  oso  prezio  onian  itzi  otsan,  eta  horreittan  Euskadi 
etorbideko,  J.L. Lazarraga, A. Lizarralde eta M. Zelaia kalietako etxiak egin ziran. Hori 
dala‐ta,  Oñatiko  Udalak  1958xan  Etxaluzeko  plazatxotik  Euskadi  etorbidera  doian 
kaliari  haren  izena  ifiñi  gura  izan  otsan,  baiña  harek,  itxura  danez,  bere  jatorrizko 
izenaren ordez Apaolaza alarguna jartia eskatu eben. 
 
Oñatiko  Udalak,  berriz,   2014ko  zemendixaren  27xan,  aurreko  izentaittiari  sexistia 
iritzitta, kaliaren  izena aldaketia erabagi eben ongilliaren  izena emunaz kaliorri: Maria 
Irizar, hain zuzen be. 
 

NAPARRENEKO MARGARI (Margarita Iturmendi Busto) (Oñati, 1912- Oñati, 2008), 
Errepublikar militantia, gerra denporan zigortua eta gorrixak pasautakua familixako 
gorabeherengatik; Roxendo anaiarekin batera Naparrena tabernaren animia eta 
Atzeko kaleko jaixetako bihotza. 

  

 GURIAKO ESPE  

 Tabernaria zen eta gure oso berezia zen taberna hura, Espek horretan zerikusi handia 
izan zuen.   

 FELISATXO ENPARANTZA (Oñati, 1911-1996) 

Lan politiko handia egin zuen Felisatxok, eta horrez gain, pertsona goxo eta oso 
atsegina zen.  

  
 


